
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar it-Tlieta 18 ta’ Ottubru 2022 


Rikors nru: 71/2014 AGV;


Av. Etienne A. Calleja bhala l-mandatarju specjali tal-assenti AMF u bintha l-minuri   JF 
vs
JFY. F , id-Direttur  tad-Direttorat tac-Cittadinanza u Expatriate Affairs, id-Direttur tar-Registru Pubbliku u l-Avukat Generali, u permezz ta’ digriet tal- 20 ta’ Novembru 2014, l-Avukat Generali gie estromess mill-atti. 

Il-Qorti;

Rat ir-rikors tal-attur nominee, li espona bir-rispett u bil-gurament ikkonferma;

Illi, l-attur qieghed jidher ghall-assenti AMF  u bintha il-rninuri J  permezz ta' prokura generali li tawtorizzah jipprocedi f’isimha u f’isem bintha ghal kull interess li jista' jkollha, kopja ta’ liema prokura generali qed tigi hawn annessa u mmarkata Dok A;
 
Illi, AMF  detentrici tal-Passaport Slovakk bin-numru BJ 2327489 u li hija residenti gewwa Hauffgasse 13/5-6 Vienna 1110 Austria, kellha relazzjoni extrakonjugali mal-konvenut JFY F ghal habta tal-ahhar tas-sena 2001 u li frott din ir-relazzjoni twieldet it-tifla  J nhar it-18 ta' Lulju, 2002 gewwa Bratislava, fl-Islovakkja, detentrici tal-Passaport Slovakk BJ 2327309 u li hija residenti fl-istess indirizz suriferit u dan skond certifikat tat-twelid mahrug mill-Awtorita’ Slovakka fil-5 ta' Awwissu, 2002, kopja ta’ liema certifikat qed jigi hawn anness u mmarkat bhala Dok B;

Illi, l-intimat  J F huwa il-missier naturali ta' din il-wild frott ir-relazzjoni extrakonjugali li huwa kkuntratta mal-mittenti tul ir-residenza taghha hawn Malta bejn1-2001 u 1-2002 u dan kif ser jigi ampjament u sodisfacentement muri tul il-kors ta' dina l-kawza;

Illi, qabel ma twieldet tat-tifla, izda waqt it-tqala tal-istess  AF , b' agir klandestin, abuziv u kontra l-ligi il-konvenut irnexxielu ikecci, jew xort' ohra ittellaq, lill-mittenti minn Malta, u dan wara li ha li ried minn ghandha u dan unikament u senjatament bl-iskop li jahrab mill-obbligi naturali u legali tieghu bhala missier tal-wild eventwali tieghu skond il-ligi stante li kien fil-frattemp ikkontratta relazzjoni ma' persuna ohra waqt it-tqala tal-imsemmija  AF. 

Illi, wara li twieldet J fl-iSlovakkja il-konvenut la qatt ma' ikkuntattja lill-omm, qatt ma' wiegeb ghad-diversi tentattivi li ghamlet sabiex tikkuntattjah u s'intendi qatt ma hallas ebda manteniment fil-konfront taghha, qatt ma fittixha u lanqas biss ghamel ebda attentat sabiex isibha. Anzi, ghal kuntrarju, kull tentattiv minn naha ta'  AF  biex iccempillu jew tikkuntattjah sfaw fix-xejn;

Illi, stante li  JF  ghandha il-misser taghha li huwa Malti ghandha id-dritt li tirregistra bhala cittadina Maltija u sabiex it-twelid taghha jigi registrat fir-registru Pubbliku ta' Malta u jinhargilha appozitament certifikat tat-twelid li jirrifletti l-istat civili taghha;

Illi, dan kollu ma jistax isir sakemm il-konvenut li allegatament huwa il-missier
naturali taghha ma jigix talment dikjarat f’dan is-sens minn dina l-Onorabbli
Qorti, okkorendo bin-nomina ta' periti nominandi jew xort' ohra il-konvenut fil-mori ta' dawn il-proceduri ma jaghmilx tali dikjarazzjoni;

Illi, il-konvenut  JFY F  gie debitament interpellat permezz tal-ittra ufficjali 116/2012, datata it-8 ta' Ottubru, 2012 sabiex jersaq ghal-hlas u likwidazzjoni tal-manteniment u spejjez dovuti lill-bintu il-minuri J izda baqa' inadempjenti, kopja legali ta' liema ittra ufficjali flimkien mal-inkartament kollu relattiv ai termini tal-Art. 891 tal-Kap.16 (recte Kap 12) tal-Ligijiet ta' Malta [Kodici ta' Organizzazjoni u Procedura Civili] qed tigi hawn annessa u mmarkata Dok C;

Illi, ghaldaqstant kellha issir din il-kawza sabiex il-konvenut jigi ddikjarat bhal l-missier naturali ta' J  okkorrendo anke bil-opera ta' periti nominandi;

Illi, sussegwenti ghad-dikjarazzjoni ta' paternita, anke wara ammissjoni f’dan ir-rigward mill-konvenut, il-konvenut ghandu jigi ordnat ihallas il-manteniment
dovut lit-tifla tieghu tul dawn is-snin kollha kif ukoll ihallas ta' sehemhu mill-ispejjez kollha ordinarji u straordinarji ta' sahha, edukazzjoni, medicinali u
hwejjeg essenzjali ohra mehtiega ghat-trobbija tat-tifla tieghu Jessica.


Ghaldaqstant, l-attur fil-kwalita' tieghu bhala mandatarju tal-assenti  AMF u bintha l-minuri  JF , jitlob lil dina l-Onorabbli Qorti, in segwitu tal-provi kollha li ser jingiebu a konjizzjoni ta' din l-Onorabbli Qorti, joghgobha:


1. Tiddikjara li l-konvenut JFY F.  huwa l-missier naturali tal-wild  JF  frott ir-relazzjoni extra konjugali ma'  AMF  bejn is-sena 2001 u 2002, okkorendo bin-nomina ta' periti nominandi; u sussegwentement;
2. Minghajr pregudizzju u subordinatament ghall-Ewwel Talba, tordna lill-konvenut Direttur tad-Direttorat tac-Cittadinanza u Expatriate Affairs sabiex
jirregistra lill- JF  bhala cittadin Malti ai termini tal-Art. 5(2)(b) tal- Kap. 188 tal- Ligijiet ta' Malta [Att dwar ic-Cittadinanza];
3. Minghajr pregudizzju u subordinatament ghat-Tieni Talba u kontingenti
maghha tordna lil-konvenut Direttur tar-Registru Pubbliku jirregistra il-wild tal-minuri  JF  bhal cittadin Malti ai termini tal-Art. 87, 244 et seq. tal- Kap. 16 tal- Ligijiet ta' Malta [Kodici Civili] u fil-kolonna Isem u Kunjom Missier il-wild jitnizzel l-isem tal-konvenut JFY F .  ai termini tal-Art. 278 et seq. tal-Kap. 16 tal- Ligijiet ta' Malta [Kodici Civili];
4. Minghajr pregudizzju u subordinatament ghat-Tielet Talba u konsegwentement ghall-Ewwel Talba, tillikwida il-manteniment dovut lill- JF  mill-konvenut  JFY F bhala l-missier naturali taghha; u
5. Minghajr pregudizzju u subordinatament ghar-Raba' Talba, tillikwida lammont
tal-ispejjez straordinarji dovuti ghat-trobbija, kura u edukazzjoni inkorsi
fit-trobbija tal-minuri  JF ; u
6. Tordna lill-konvenut JFY F.  ihallas il-manteniment hekk likwidat a tenur tar-raba' Talba; u
7. Tordna lill-konvenut  JFY F. ihallas l-ammont tal-ispejjez straordinarji hekk likwidati a tenur tal-Hames Talba;
8. Tordna li l-ispejjez ta' dina l-kawza, inkluzi dawk tal-ittra ufficjali 116/2012 flimkien mal-ispejjez kollha ghan-notifika skond il-ligi ai termini tal-Art. 891 tal-Kap.16 (recte Kap 12) tal-Ligijiet ta' Malta [Kodici ta' Organizzazjoni u Procedura Civili], flimkien mal-imghax legali dekorribbli mid-data tas-sentenza
ikunu kollha a karigu tal-konvenut  JFY F; u


Tant ghandu l-unur jissotometti l-attur ghas-savju gudizzju ta’ dina l-Onorabbli Qorti. 



Rat ir-risposta guramentata tad-Direttur tar-Registru Pubbliku datata 26 ta’ Gunju 2014 li taqra kif gej:-

1. Illi in linea preliminari, l-intimat Avukat Generali m'huwiex il-legittimu
kontradittur ghat-talbiet tar-rikorrenti u dan a tenur tal-artikolu 1818 tal-Kap 12 tal-Ligijiet ta' Malta li jipprovdi li l-mansjoni guridika tal-Gvern f’kawzi gudizzjarji hija vestita fil-Kap tad-Dipartiment koncernat. Fil-kaz odjern huwa id- Direttur tar-Registru Pubbliku u d-Direttur tac-Cittadinanza u Expatriate Affairs li huma responsabbli ghat-tip ta' talbiet li qieghda taghmel ir-rikorrenti u ghalhekk l-Avukat Generali gie interpellat inutilment u ghandu jigi liberat mill-osservanza tal-gudizzju.
1. Illi subordinatament u bla pregudizzju ghas-suespost qed jigi rilevat li fuq il-mertutal-kawza odjerna u b'mod partikolari dwar il-paternita' tal-minuri  JF , l-esponenti naturalment m'humiex edotti mill-fatti li gew iddikjarati fir-rikors gurarmentat u ghalhekk huma jirrimettu ruhhom ghar-rizultanzi processwali, ghalkemm f'dan l-ambitu l-esponenti umilment jitolbu lil din l-Onorabbli Qorti sabiex tistieden lill-partijiet kollha koncernanti sabiex jissottomettu ruhhom ghat-testijiet genetici kif provdut fl-Artikolu 100A tal-Kap 16 tal-Ligijiet ta' Malta sabiex tigi stabbilita l-paternita tal-minuri.

1. Illi minghajr pregudizzju, l-esponenti jirrileva li fir-rigward tat-tieni talba tar-rikors promotur jista japplika l-artikolu 5 (3) tal-Att tac-Cittadinanza Maltija (Kap. 188 tal-Ligijiet ta' Malta) li jghid is-segwenti:
Persuna mwielda barra minn Malta fi jew wara 1- gurnata stabbilita li ggib prova li tkun dixxendenti fil-linja diretta ta' axxendenti mwieled Malta minn genitur bl-istess mod imwieled Malta jkollha jedd, wara li taghmel applikazzjoni skont ma jista' jkun preskritt u wara li tiehu l-gurament ta' lealta, tkun registrata bhala cittadin ta' Malta. Izda meta dik il-persuna tkun minuri, dik il-persuna li skont il-ligi jkollha awtorita fuq il-minuri, tista' taghmel rikors ghar-registrazzjoni ta' dak il-minuri bhala cittadin ta' Malta.
Abbazi ta' dan l-artikolu jekk jigi ippruvat li r-rikorrenti  AF  ghandha awtorita' fuq il-minuri  JF  u jigi ippruvat wkoll li l-istess minuri hija dixxedenti ta' persuna li twieldet Malta minn genitur li wkoll twieled Malta allura r-rikorrenti tista’ tapplika ghar-registrazzjoni biex tikseb ic-cittadinanza Maltija ta' bintha.
1. Illi minghajr pregudizzju ghas-suespost, l-intimat Direttur tar-Registru Pubbliku jirrileva li jekk il-minuri J  tikseb ic-cittadinanza Maltija sussegwentement hija tista’ titlob ir-registrazzjoni tat-twelid taghha fir-Registru Pubbliku.
1. Illi bla hsara ghas-suespost f'kaz, li jintlaqaw l-ewwel zewg talbiet tar-rikorrenti, l-esponent jinvita lill-intimat JFY F .  sabiex permezz ta' nota jispecifika d-dettalji personali kollha tieghu, senjatament (1) id-dokument tal-Identita’, (2) l-eta tieghu meta twieldet, (3) il-post tat-twelid tieghu, (4) il-post ta' residenza tieghu meta twieldet il-minuri, (5) isem u kunjom ta' missieru u (6) jekk l-imsemmi missier patern kienx ghadu haj meta twieldet  JF.  . Tali informazzjoni hija mehtiega biex tigi eventwalment inserita fl-Atti tat-Twelid tal-fuq riferit JF. 
1. Illi bla hsara ghal premess, l-partijiet kontendenti ghandhom jiddeciedu b'mod definittiv liema kunjom ghandha tassumi l-minuri a tenur tal-Artikolu 92 (6) tal- Kap 16 tal-Ligijiet ta' Malta;
1. Illi fir-rigward tar-raba u l-hames talbiet, l-esponenti kollha jirrilevaw li huma m’ humiex il-legittimi kontraditturi fi kwistjonijiet li jirrigwardaw il-manteniment, il-kura, l-edukazzjoni u spejjez ohra relatati mat-trobbija tal-minuri;

Salv eccezzjonijiet ulterjuri.

Bl-ispejjez kontra r-rikorrenti li qieghed jigi ingunt in subizzjoni.




Rat ir-risposta guramentata tal-konvenut J FY F  datata 16 ta’ Ottubru 2014, li taqra kif gej:-


1. Illi l-esponenti debitament accetta n-notifika tal-kawza de quo seduta
stante nhar it-2 ta' Ottubru, 2014 dan wara li gie a konoxxenza tal-esistenza tal-kawza de quo li giet ippubblikata fuq il-gazzetta tal-gvern, kif ser jigi spjegat tul
il-kors tat-trattazzjoni ta' dan il-kaz, u qieghed ghalhekk kif ordnat jintavola l-umli risposta tieghu;
2. Illi preliminarjament it-talbiet attrici huma infondati fil-fatt u fid-dritt kif ser jirrizulta waqt it-trattazzjoni tal-kaz de quo;
3. Illi l-intimat jixtieq jippreciza illi l-fatt illi huwa accetta n-notifika tal-kawza bl-ebda mod ma ghandha tinftiehem li hija xi forma ta' accettazzjoni ghal kontenut u talbiet fil-kawza de quo;
4. Illi in linea preliminari, r-rikorrenti ghandu jindika taht liema Artikolu tal- Ligi ntavola 1-kawza de quo; 
5. llli u minghajr pregudizzju ghas-suespost, u purament ai fini legali u dawk procedurali, jirrizulta illi r-rikorrenti qeghda tibbaza t-talbiet taghha primarjament ai termini tal-Artikolu 87 tal-Kap. 16 tal -Ligijiet ta' Malta u ghaldaqstant kull talba ohra f 'dan l-istadju hija improponibbli, dan sta ghal fatt li hemm proceduri appoziti li kull parti tista’ tirrikorri ghalihom wara li dik il-parti tkun accertat il-paternita’ tal-wild u sussegwentament ikun sar it-tibdil relattiv fic-certifikat tat-twelid;
6. Illi ghaldaqstant it-talbiet li segwew huma ghal kollox prematuri u bla bazi;
7. Illi l-intimat jichad kategorikament l-allegazzjoni li saret referibilment
ghall-allegazzjoni li l-intimat b'agir klandestin, abusiv u kontra l-ligi, kecca jew
xort' ohra tellaq lill- AF  minn Malta;
8. Illi u a bazi ta' din l-allegazzjoni, r-rikorrenti ghandu jissostanzja din l-allegazzjoni hekk serja, b'dan illi l-intimat qieghed sa minn issa jirriserva kull azzjoni spettanti lilu kontra r-rikorrenti ghal tali allegazzjoni serja u li tista’ tkun vessatorja kontra l-intimat;
9. Illi l-intimat jichad b'mod kategoriku t-talbiet attrici;
10. Salv eccezzjonijiet ulterjuri.

Bl-ispejjez kontra r-rikorrenti minn issa ngunta ghas-subizzjoni.


Rat id-dokumenti esebiti.

Semghet il-provi.

Rat is-sentenzi in parte datati 26 ta’ Ottubru 2017 u 8 ta’ Jannar 2021.

Rat l-eccezzjoni ulterjuri sollevata mill-konvenut fl-4 ta’ Novembru 2021.

Rat is-sottomissjonijiet tal-partijiet.


IKKUNSIDRAT:


Punti Legali u Konkluzjonijiet
Illi qabel xejn il-Qorti hi tal-fehma li ghandha tezamina d-disposizzjonijiet tal-ligi dwar il-mandat, sabiex il-posizzjoni tal-attur nominee tigi kjarifikata. Il-Kodici Civili jiddisponi s-segwenti:
1857. (1) Il-mandat għandu jkollu bħala skop tiegħu ħaġa leċita li min jagħti l-mandat seta’ jagħmel huwa nnifsu.
(2) Bla ħsara ta’ kull dispożizzjoni speċjali oħra tal-liġi, il-mandat jista’ jingħata b’att pubbliku, b’kitba privata, b’ittra, jew bil-fomm, jew ukoll taċitament.
Il-Kodici Civili jistipula li mandat/prokura tista’ tinghata anke bil-fomm u ghalhekk mhux necessarju li jkun hemm prokura bil-miktub. Mhux kontestat li meta infethet il-kawza odjerna, l-Omm, A , tat lill-Avukat Etienne Calleja prokura ghan-nom taghha u ta’ bintha minuri J.
Meta J ghalqet it-18-il sena hija assumiet l-atti f’isimha permezz ta’ nota li hija intavolat fl-1 ta’ Marzu 2021; permezz ta’ dik in-nota hija assumiet l-atti tal-kawza f’isimha flimkien ma’ ommha izda bl-ebda mod ma rrevokat il-mandat moghti lill-Avukat Calleja.

Il-gurisprudenza fuq din il-materja hija wahda univoka.

“Anke jekk il-prokura miktuba hi naturalment l-aħjar prova tal-mandat din ma hijiex bil-liġi essenzjali ad validitatem għall-eżistenza ta’ tali mandat. Il-mandat jista’ jkun bil-kitba u f’dan ir-rigward jista’ ma jkunx b’xi forma sagramentali sakemm ma jkunx hekk rikjest minn xi disposizzjoni speċjali tal-liġi, u jista’ wkoll ikun bil-fomm (art. 1857 (2) tal-Kodiċi Ċivili.......”[footnoteRef:1] [1:  “Emmanuele Zahra noe -vs- John Pace et noe”, Appell, 9 ta’ Mejju, 1997. ] 

“Illi kif inhu risaput, l-inkarigu li jassumi l-avukat biex jiddefendi lill-klijent tiegħu quddiem il-Qrati huwa inkarigu assolutament sui generis, li javvicina għal-lokazzjoni ta’ l-opera u anki għall-mandat. “L’esercizio dell’avvocatura non e’ mandato ne’ una locazione d’opera, benche’ sia a questa che a quella si avvicini; esso e’ un ufficio di valore inestimabile, alla cui retribuzione provvedeva la legge speciale 1 para. 10 Digesto De Extraordinaria Cognitione  (Trib. Roma, 12 ta’ Ottubru 1885, Fadda, Avvocato Nru. 614).”[footnoteRef:2] [2:  “Avukat Dr. Alfredo Mercieca et -vs- Francesco Bonaci et pro et noe”, Appell Kummerċjali, 25 ta’ April, 1938; kif kwotat fil-Volum A tal-Alfabett tal-Kodici Civili ta’ Philip Sciberras] 

“Illi din il-Qorti fis-sentenza tagħha tat-28 ta’ Novembru 1901 in re: “Dr. Giuseppe Fenech -vs- Giuseppe Gabrielli” (Kollez. Vol. XVIII –II-65) irriteniet illi l-avukat ma għandux bżonn illi jipprova l-inkariku li taħ il-klijent, għaliex l-allegazzjoni tiegħu fuq dan il-pont hija biżżejjed; u dan il-prinċipju ġie konfermat mill-istess Qorti bis-sentenza tagħha tat-3 ta’ Marzu 1903 in re: “Dr. Enrico Zammit -vs- Dr. A. Zammit et” (Kollez. Vol. Ibid., paġ. 240) u in re: “Dr. E. Zammit -vs- Dr. F. Preziosi” fit-12 ta’ Marzu 1903 (ibid. Paġ. 260). Dan il-prinċipju huwa ġuridikament bażat, għaliex peress illi l-avukat għandu kwalita’ semi-pubblika, u jiġi munit mill-Istat stess b’funzjonijiet speċjali u ta’ delikatezza kbira fl-amministrazzjoni tal-ġustizzja, mhux preżumibbli illi huwa ma għandux ikun emnut meta jiddikjara illi huwa kellu inkariku mill-klijent u li għamel prestazzjoni determinata.”[footnoteRef:3] [3:  Giovanni Mangion et -vs- Avukat Professur Giulio Cortis”, Prim Awla, Qorti Ċivili, 26 ta’ April, 1939; kif kwotat fil-Volum A tal-Alfabett tal-Kodici Civili ta’ Philip Sciberras. ] 


Illi aktar minn hekk, l-istess Kodici Civili jipprovdi s-segwenti;
1868. Meta persuna tiġi mqabbda biex tagħmel ħaġa fil-kors ordinarju tal-professjoni jew xogħol tagħha, mingħajr ma jiġu espressament limitati s-setgħat tagħha, jitqies li lil din il-persuna ingħatat is-setgħa li tagħmel dak kollu li jidhrilha meħtieġ għall-esekuzzjoni tal-mandat, u li, skont ix-xorta tal-professjoni jew tax-xogħol hawn fuq imsemmijin, jista’ jiġi magħmul minnha.
Il-Qrati taghna wkoll taw il-fehemiet taghhom f’dan ir-rigward:
“Fit-tieni lok, hija paċifika l-ġurisprudenza illi r-relazzjoni li tgħaddi bejn kljent u l-avukat jew il-prokuratur legali li jqabbad għall-affarijiet tiegħu ġudizzjarji huwa dak ta’ mandat. Il-mandat huwa speċjali għall-finijiet tal-kawża.”[footnoteRef:4] [4:  Mediterranea Distribuzione Srl vs Dr Richard Galea Debono bħala stralċarju ta’ IFIX Trade Ltd” - deċiża fis-16 ta’ Lulju 2012 mill-Prim’ Awla tal-Qorti Ċivili, Imħallef J. Zammit McKeon:] 

“Il-liġi proċedurali tagħna mkien ma tgħid li min jiftaħ kawża jrid ikun f’Malta f’kull waqt tagħha, u lanqas ma torbot espressament lil parti bħal dik li tħalli ’l min jidher minflokha tul iż-żmien li ma tkunx tinsab f’Malta. Kif sewwa ssemma fil-kawżi ċitati minn Palazzo, il-ħatra espressa ta’ mandatarju minflok il-parti attriċi li tkun temporanjament imsiefra minn Malta mhijiex iżjed minn “prassi (li) għandha aspetti prattiċi u ekwi tagħha”.[footnoteRef:5] Dan jingħad għaliex huwa mifhum u ilu jkun aċċettat li, għal-finijiet tal-attijiet tal-kawża, l-avukat tal-parti attriċi jitqies bħala mandatarju ta’ dik il-parti.”[footnoteRef:6] [5:  App. Ċiv. 5.11.1984 fil-kawża fl-ismijiet Delia et vs Assistant Prinċipali tal-Ministeru tat-Turiżmu (Kollez. Vol: LXVIII.iii.137)]  [6:  Ara, fost l-oħrajn, App. Ċiv. 17.5.1963 fil-kawża fl-ismijiet Fleri vs Dingli et (Kollez. Vol: XLVII.i.277) u App. Inf. PS 16.3.2005 fil-kawża fl-ismijiet Carmelo Farruġia vs Grezzju Farruġia et] 


Fid-dawl tas-suespost, din il-Qorti ma thossx li hemm xi irregolarita` fil-proceduri odjerni u tista’ liberament tghaddi ghas-sentenza fuq it-talbiet rimanenti.

Dwar l-Eccezzjoni tal-Preskrizzjoni Imqajjma mill-Konvenut Jeffrey Farrugia permezz ta’ nota tal-4 ta’ Novembru 2021.
Il-Qorti tqis li jkun utli li tigi l-ewwel nett ezaminata din l-eccezzjoni. L-artikolu 2156(b) tal-Kodici Civili jipprovdi illi “l-azzjonijiet ghall-hlas ta’ pensjoni ghall-manteniment” jaqghu bi preskrizzjoni ta’ hames snin. 
Madanakollu, issir referenza ghall-artikolu 2123(b) tal-Kodici Civili illi jipprovdi illi l-preskrizzjoni ma timxix “bejn il-genitur u t-tifel li hu taht is-setgha tal-genituri.” 
Jirrizulta u mhux kontestat li r-rikors guramentat odjern sar kemm f’isem l-Omm u kemm f’isem il-bint u konsegwentement l-azzjoni mhix milquta bil-preskrizzjoni kif eccepit mill-konvenut F; liema eccezzjoni ghalhekk qed tigi michuda.

Dwar il-Likwidazzjoni tal-Manteniment u l-Arretrati
Illi f’dan ir-rigward il-Qorti tirreferi ghas-sentenza fl-ismijiet Graziella Decesare pro et noe v John Bonnici deciza fil-25 ta’ Novembru 2011, fejn gie stabbilit li:
“Illi gjaladarba jirrizulta stabbilit bir-rikonoxximent tal-minuri u wkoll bil-konferma bit-testijiet genetici, li dan huwa l-wild naturali tal-konvenut, allura jiskatta l-obbligu da parti tal-konvenut, qua genitur, li jmanti, jew jikkontribwixxi ghall-manteniment ta’ ibnu sakemm dan jsir maggorenni. Illi, kuntrarjament ghal dak sottomess b’mod konciz ghall-ahhar mill-konvenut, dan l-obbligu tal-konvenut jirrizali ghad-data tat-twelid tat-tifel, ghax la darba dak l-istat gie accertat, ghandu naturalment jigi accertat mill-gurnata tat-twelid, ghax huwa assurd, diversament illi (il-konvenut) ikun missier bl-obbligu inerenti mill-gurnata tas-sentenza biss u mhux qabel.”
L-attriċi AF  ma ppreżentatx riċevuti u/jew prova ta’ hlas dwar spejjeż li allegatament ghamlet fir-rigward tal-edukazzjoni, saħħa u attivitajiet extra-kurrikulari ta’ bintha u l-Qorti thoss li l-ammonti minnha reklamati fl-affidavit taghha huma esagerati. L-istess jinghad ghall-ispejjez li l-bint tallega li ghamlet fl-ahhar sena, li skontha jammontaw ghall-Eur 21,700.
Bl-istess mod, il-partijiet it-tnejn naqsu milli jgibu prova dwar id-dhul rispettiv taghhom, mhux biss dak attwali izda anke dak ta’ matul is-snin u ghalhekk din il-Qorti ma tistax taghmel ezami approfondit u l-konteggi li hija tixtieq.

Ghaldaqstant, il-Qorti qed tordna li l-manteniment dovut minn  JFY F ghall-bintu J huwa skont is-segwenti: 
1. Ghall-perjodu minn Lulju 2002 sa Lulju 2012 u cioe` sakemm it-tifla ghalqet ghaxar snin, qed jigi likwidat manteniment ta’ €160 fix-xahar, li jinkludi sehmu mill-ispejjez ta’ sahha, edukazzjoni u attivitajiet extra-kurrikulari, u cioe` s-somma komplessiva ta’ €19,200.
1. Ghall-perjodu minn Awwissu 2012 sa Settembru 2022, il-manteniment ghandu jkun ta’ €250 fix-xahar, li jinkludi sehmu mill-ispejjez ta’ sahha, edukazzjoni u attivitajiet extra-kurrikulari u cioe` s-somma komplessiva ta’ €30,000.
Inoltre, il-Qorti sejra tordna li l-konvenut  JFY F jibqa’ jhallas is-somma ta’ €250 fix-xahar bhala manteniment ghal bintu, liema somma tinkludi sehmu mill-ispejjez ta’ sahha u edukazzjoni tal-bint u dan sal-eta` ta’ 23 sena u/jew sakemm it-tifla tibqa’ tistudja fuq bazi full time.

Hija tassew hasra li l-konvenut abdika mir-responsabbilta’ tieghu bhala genitur u baqa’ jara kif jaghmel biex jevita li jmantni lil bintu. Kienu x’kienu d-differenzi bejnu u bejn omm bintu, it-tifla m’ghandha qatt tigi mcahhda minn manteniment baziku ghall-bzonnijiet ta’ kuljum.

DECIDE:

Ghal dawn il-motivi l-Qorti;

Tilqa’ r-raba’, il-hames. is-sitt, is-seba’ u t-tmien talba.

L-ispejjez ghandhom jigu sopportati interament mill-konvenut.

Imhallef
Onor Anthony G Vella 			Cettina Gauci- Dep Reg 

